
MAKTABGACHA TА’LIM 
TАSHKILОTLАRIDA TA’LIM-
TARBIYA JARAYONINI TASHKIL 
ETISH MASALALARI

Qilichova Marxabo Xudayqulovna
Jizzax davlat pedagogika universiteti
“Maktabgacha ta’lim metodikasi” kafedrasi katta o‘qituvchisi,
pedagogika fanlari bo‘yicha falsafa doktori (PhD)

Annotatsiya: Ushbu maqolada maktabgacha ta’lim tashkilotlarida ta’lim-tarbiya jarayonini tashkil etishning dolzarbligi 
va ahamiyati yoritilgan. Tadqiqot davomida maktabgacha ta’lim tizimini tartibga soluvchi me’yoriy-huquqiy hujjatlar 
o‘rganilgan. Ta’lim-tarbiya jarayonini tashkil etishda belgilangan maqsad va vazifalarga alohida e’tibor qaratilgan hamda 
tarbiyachi-pedagoglarning kasbiy mahorati va tajribasini yanada oshirish bo‘yicha tavsiyalar ishlab chiqilgan.

Kalit so‘zlar: maktabgacha ta’lim tashkilotlari, ta’lim-tarbiya jarayoni, bola, tarbiyachi-pedagog, tarbiya mazmuni, ta’lim 
shakli va turlari, pedagogik kuzatuv, o‘yin turlari.
Abstract: This article reveals the relevance and significance of organizing the educational process in preschool educa-
tional institutions. The study analyzes the regulatory legal documents governing the preschool education system. Special 
attention is given to the goals and objectives defined for organizing the educational process, as well as to the develop-
ment of recommendations aimed at enhancing the professional skills and experience of preschool teachers.

Key words: preschool educational institutions, educational process, child, teacher, educational content, forms and 
methods of teaching, pedagogical observation, types of games.
Аннотация: В данной статье раскрыта актуальность и значимость организации учебно-воспитательного процесса 
в дошкольных образовательных учреждениях. В ходе исследования были изучены нормативно-правовые акты, 
регулирующие систему дошкольного образования. Особое внимание уделено целям и задачам, определённым 
при организации учебно-воспитательного процесса, а также разработаны рекомендации по повышению профес-
сионального мастерства и опыта педагогов-воспитателей.

Ключевые слова: дошкольные образовательные учреждения, учебно-воспитательный процесс, ребёнок, воспи-
татель-педагог, содержание воспитания, формы и методы обучения, педагогическое наблюдение, виды игр.

KIRISH
Har qanday davlat siyosatining ustuvor yo‘nalishlaridan birini ta’lim sohasida amalga oshiriladigan islo-

hotlar tashkil etadi. Chunki bu islohot yosh avlodning ta’lim-tarbiyasiga qaratilgan bo‘lib, davlatning istiqboldagi 
taraqqiyotini ta’minlashga xizmat qiladi. Shuning uchun ham ta’lim tizimidagi islohotlar dolzarbligini hech 
qachon yo‘qotmaydi. Bugungi kunda dunyo va respublikamiz miqyosida yoshlarning qobiliyatlari, iste’dodlari, 
ichki imkoniyatlarini, o‘ziga xos individual-psixologik xususiyatlarini tadqiq etish tendensiyalari kuzatilmoqda. 
Yosh avlodning shaxs va faol fuqarolik pozitsiyasiga ega bo‘lgan subyekt sifatida shakllanishi, aqliy rivojla-
nishi, tarbiyalanganlik darajasini yuksaltirish maktabgacha ta’lim tashkilotlaridan boshlanadi. Ushbu jarayon-
ning samarali tashkil etilishi va boshqarilishi ta’lim tizimining uzluksizligini ta’minlash sharti bo‘lib xizmat qiladi. 
Chunki yosh va murg‘ak qalblar bilan olib boriladigan pedagogik jarayon ularning kelajakda yetuk salohiyatli 
kadr bo‘lib yetishishlariga xizmat qiladi.

MAVZUGA OID ADABIYOTLAR SHARHI
Yangi O‘zbekistonda sog‘lom fikrli yangi avlodni tarbiyalash maqsadida bir qancha islohotlar amalga 

oshirildi. Jumladan, 2023-yil 1-mayda yangi tahrirdagi O‘zbekiston Respublikasi Konstitutsiyasi, 2020-yil 
23-sentyabrda yangi tahrirdagi “Ta’lim to‘g‘risida”gi1 hamda 2019-yil 16-dekabrda “Maktabgacha ta’lim va 
tarbiya to‘g‘risida”gi2 qonunlari, shuningdek, O‘zbekiston Respublikasi Prezidentining 2022-yil 27-yanvardagi 

1	 https://lex.uz/docs/-5013007 
2	 https://lex.uz/docs/-5841063 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

201

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, oktyabr, 10-son

PF-60-son3 “2022-2026-yillarga mo‘ljallangan Yangi O‘zbekistonning Taraqqiyot strategiyasi to‘g‘risida”gi 
farmoni qabul qilindi.

Shuningdek, O‘zbekiston Respublikasi Prezidentining 2019-yil 8-maydagi PQ-4312-son4 “O‘zbekiston 
Respublikasi maktabgacha ta’lim tizimini 2030-yilgacha rivojlantirish konsepsiyasini tasdiqlash to‘g‘risida”gi 
qarori mamlakatimizda maktabgacha ta’limni rivojlantirishning maqsad va vazifalarini, ustuvor yo‘nalishlarini, 
istiqboldagi bosqichlarini belgilaydi hamda maktabgacha ta’lim sohasini rivojlantirishga yo‘naltirilgan dasturlar 
va kompleks chora-tadbirlarni ishlab chiqish uchun asos bo‘lib xizmat qilmoqda. Ushbu vazifalarni amalga 
oshirishda ta’lim bosqichlarining uzluksizligi va izchilligini ta’minlash bilan birga, ta’limning boshlang‘ich bo‘g‘ini 
– maktabgacha ta’lim va tarbiya tizimini yanada takomillashtirish talab etiladi.

Maktabgacha ta’lim tashkilotlarida yosh avlodning aqliy-intellektual, estetik, jismoniy, ma’naviy salohiyatini 
oshirishga qaratilgan chora-tadbirlarni zamonaviy va ilg‘or tajribalar asosida yanada takomillashtirishda tarbi-
yachi pedagoglarning mas’uliyatini oshirish zarur. Shu nuqtai nazardan maktabgacha ta’lim va tarbiya tashkilo-
tlari tarbiyachi pedagoglarini tayyorlashda, ularning malakasini oshirishda va qayta tayyorlashda ta’lim sifatini 
yanada yuksaltirish, dars mashg‘ulotlarida samarali usul va vositalardan hamda ilg‘or texnologiyalardan keng 
foydalanish talab etiladi. Maktabgacha ta’limda ta’lim-tarbiya jarayonini tashkil etishda zamonaviy yondashu-
vlar tarbiyachi pedagog uchun maktabgacha ta’lim-tarbiyada ilg‘or tajribalardan foydalanishning mazmun va 
mohiyatini ochib beradi.

Shuningdek, O‘zbekiston Respublikasi Prezidentining 2023-yil 26-maydagi PF–79-son5 “Maktabgacha 
va maktab ta’limi vazirligi hamda uning tizimidagi tashkilotlar faoliyatini samarali tashkil etish chora-tadbir-
lari to‘g‘risida”gi, 2024-yil 30-sentabrdagi PF-152-son6 “Maktabgacha ta’lim sifati va samaradorligini oshirish 
bo‘yicha qo‘shimcha chora-tadbirlar to‘g‘risida”gi farmonlari va 2024-yil 21-iyundagi PQ-231-son “Maktab-
gacha va maktab ta’limi tashkilotlari xodimlarini uzluksiz kasbiy rivojlantirish tizimini takomillashtirish bo‘yicha 
qo‘shimcha chora-tadbirlar to‘g‘risida”gi qarori hamda Maktabgacha va maktab ta’limi vazirining 2024-yil 
8-noyabrdagi 362-son “Maktabgacha ta’lim tashkilotlarida malaka oshirishning ‘Metodik mahorat kuni’ va 
‘Metodik mahorat soati’ tadbirlarini bosqichma-bosqich joriy etish to‘g‘risida”gi buyrug‘i maktabgacha ta’lim 
tashkilotlari pedagog va mutaxassis kadrlarining kasbiy bilim, ko‘nikma, malakalarini rivojlantirish, ularning 
kasbiy kompetentligini muntazam oshirishni nazarda tutadi.

Bu me’yoriy-huquqiy hujjatlar nafaqat maktabgacha ta’lim tizimini yanada takomillashtirishning huquqiy 
asosi bo‘lib xizmat qiladi, balki soha xodimlariga katta mas’uliyat va vazifalarni ham belgilab beradi. Shu nuqtai 
nazardan bola tug‘ilganidan 30 yoshgacha, hayotda o‘z pozitsiyasiga ega bo‘lguncha unga ko‘mak beradigan 
yagona va uzluksiz tizimga ega bo‘lgan ta’lim va tarbiya sohasidagi islohotlar har qachongidan muhim ahamiyat 
kasb etmoqda. Sababi, globallashuv yoshlar ongiga kuchli ta’sir ko‘rsatmoqda. Shuningdek, ilmiy-texnikaviy 
jihatdan tez rivojlanayotgan dunyoda yuqori salohiyatli kadrlarga ehtiyoj ortib bormoqda. Shu nuqtai nazardan 
davlat asosiy e’tiborni ta’lim tizimi sohasidagi islohotlarga qaratmoqda, ko‘proq kapitalni yosh avlod ta’lim-tar-
biyasiga yo‘naltirmoqda. Aslida inson kapitali ham noyob boylik singari baholanadi. AQShda yalpi kapitalning 
shakllanishini o‘rgangan olim J. Kendrik ushbu mamlakatni boy qilgan asosiy omil inson kapitali ekanini 
aniqlagan [4, 23.].

Bu haqda O‘zbekiston Respublikasi Prezidenti Sh. M. Mirziyoyev “Rivojlangan mamlakatlarda ta’limning 
to‘liq sikliga investitsiya kiritishga, ya’ni bola 3 yoshdan 22 yoshgacha bo‘lgan davrda uning tarbiyasiga sarmoya 
sarflashga katta e’tibor beriladi. Chunki ana shu sarmoya jamiyatga 15–17 barobar miqdorda foyda keltiradi. 
Bizda esa bu ko‘rsatkich atigi 4 barobarni tashkil etadi. Binobarin, inson kapitaliga e’tiborni kuchaytirishimiz, 
buning uchun barcha imkoniyatlarni safarbar etishimiz shart” [3, 224.] – degan edilar.

TAHLIL VA NATIJALAR
Yangi Oʻzbekistonda ham inson kapitalini shakllantirish va rivojlantirish masalalariga katta e’tibor qaratil­

moqda. Jumladan, Yangi Oʻzbekistonning Taraqqiyot strategiyasi 4-yoʻnalishi adolatli ijtimoiy siyosat yuritish, 
inson kapitalini rivojlantirish[2]ga qaratilgan boʻlib, maktabgacha ta’lim tizimida ta’lim sifatini yangi bosqichga olib 
chiqish maqsadi belgilangan. Mazkur maqsadni amalga oshirishda bogʻcha xodimlarining professional tayyor-
garligi va mahoratini oshirib borishning takomillashtirilgan tizimini joriy etish, 2022-2026-yillarda 160 mingdan 
ziyod pedagog kadrlarning malakasini oshirish hamda maktabgacha ta’lim-tarbiya jarayonlarini ilmiy asoslangan 
yondashuvlar asosida takomillashtirish vazifalarini amalga oshirish koʻzda tutilgan. Belgilangan mazkur vazi-
falar maktabgacha ta’lim-tarbiya jarayonini maqsadli va mazmunli tashkil etish zarurligini koʻrsatadi.

3	 https://lex.uz/docs/-5841063 
4	 https://lex.uz/docs/-4327235 
5	 https://lex.uz/docs/-6476175 
6	 https://lex.uz/ru/docs/-7128182 

Maktabgacha ta’lim va tarbiya – bolalarga ta’lim va tarbiya berishga, ularni intellektual, ma’naviy-axloqiy, 
etik, estetik va jismoniy jihatdan rivojlantirishga, shuningdek, bolalarni umumiy oʻrta ta’limga tayyorlashga 
qaratilgan uzluksiz ta’lim turi hisoblanadi.[1] Shu nuqtai nazardan Yangi Oʻzbekiston sharoitida ta’lim va tarbiya 
jarayoni maktabgacha yoshdagi bolalarni har tomonlama uygʻun rivojlantirish, ularni maktab ta’limiga tayyor-
lash vazifasini muvaffaqiyatli hal etadi. Mazkur jarayonda quyidagi vazifalarni bajarishga alohida e’tibor beriladi:

•	 har tomonlama uygʻun rivojlangan bola shaxsini shakllantirishga yoʻnaltirilgan pedagogik jarayon mohiya-
tini oʻrganish;

•	 bola shaxsini har tomonlama kamol toptirish qonuniyatlarini aniqlash. Ijtimoiy taraqqiyot darajasidan kelib 
chiqqan holda, rivojlangan xorijiy mamlakatlar maktabgacha ta’lim tizimi tajribasini oʻrganish asosida ta’lim 
tizimini takomillashtirish;

•	 maktabgacha ta’lim tashkilotlari hamda ularda faoliyat olib borayotgan tarbiyachilar faoliyati mazmunini 
asoslash;

•	 ilgʻor pedagogik tajribalarni umumlashtirish va amaliyotga joriy etish;

•	 tarbiyachilarni maktabgacha pedagogikaga oid bilimlar hamda ta’lim-tarbiya usullari bilan qurollantirish;

•	 ta’lim-tarbiya birligi hamda ijtimoiy tarbiya yoʻnalishlari oʻrtasidagi oʻzaro aloqadorlikni ta’minlashning peda-
gogik shart-sharoitlarini oʻrganish;

•	 oʻqitish hamda tarbiyalash jarayonining samarali texnologiyalarini yaratish;

•	 oila tarbiyasini muvaffaqiyatli tashkil etish yuzasidan ota-onalar uchun ilmiy-metodik tavsiyalarni ishlab 
chiqish.

Maktabgacha ta’limning asosiy tamoyillari quyidagilardan iborat:

1.	 Bolalarning individual xususiyatlarini inobatga olish tamoyili: har bir bola oʻziga xos rivojlanish sur’ati 
va xususiyatlariga ega. Shu sababli ta’lim jarayonida bolalarning individual ehtiyojlari, qobiliyatlari va qizi
qishlari hisobga olinadi.

2.	 Bolalar faoliyatining markaziy oʻrni: maktabgacha ta’limda bolalar faqat oʻqituvchidan emas, balki faol 
ishtirokchilardan boʻlib, ular oʻzlari oʻrganish jarayonida bevosita qatnashadilar. Ularning faoliyati muhim 
ahamiyatga ega.

3.	 Oʻyin asosida ta’lim tamoyili: oʻyin maktabgacha ta’limda bolalar uchun muhim vosita hisoblanadi. Oʻyin 
orqali bola ijtimoiy, emotsional va kognitiv koʻnikmalarni rivojlantiradi.

4.	 Ta’limning uzviyligi tamoyili: maktabgacha ta’lim bola kelajakdagi ta’lim va rivojlanishga tayyorgarlikni 
tashkil etadi. Bu jarayon uzviy, doimiy va izchil boʻlishi lozim.

5.	 Emotsional va ijtimoiy rivojlanishning ahamiyati: maktabgacha ta’limda bolalar faqat bilim olishlari 
emas, balki ijtimoiy va emotsional koʻnikmalarni rivojlantirishlari kerak. Bu ularga boshqa bolalar bilan 
muloqot qilish, muammolarni hal etish va oʻz his-tuygʻularini ifodalashni oʻrganishda yordam beradi.

6.	 Bolalarga zarar yetkazmaslik va ularning xavfsizligini ta’minlash tamoyili: ta’lim jarayonida bolaning 
jismoniy va psixologik xavfsizligi birinchi oʻrinda turadi.

7.	 Yoshga mos pedagogik yondashuv: maktabgacha ta’limdagi yondashuvlar bolaning yoshiga mos 
boʻlishi zarur, chunki har bir yosh davrida bolalarning ehtiyojlari va qobiliyatlari oʻzgaradi.

8.	 Tarbiyaviy yondashuv: ta’lim faqat bilim berish emas, balki bolalarda axloqiy va ijtimoiy qadriyatlarni 
shakllantirishni ham oʻz ichiga oladi.

Tarbiyaning pedagogikadagi asosiy tushunchalardan biri ekanligi ta’kidlanadi. Bu tushuncha keng va tor 
ma’noda farqlanadi. Keng ma’noda tarbiya shaxsga jamiyatning ta’sir etishi, ijtimoiy hodisa sifatida qaraladi. 
Mazkur holatda tarbiya ijtimoiylashtirish bilan uygʻunlashadi. Tor ma’nodagi tarbiya deganda esa pedagogik 
jarayon sharoitida ta’lim maqsadini amalga oshirish uchun pedagog va tarbiyalanuvchilarning maxsus tashkil 
etilgan faoliyati nazarda tutiladi. Ushbu holatda pedagoglarning tarbiyaviy faoliyati tarbiyaviy ish deb ataladi.

XULOSA VA TAKLIFLAR
Tarbiyalanuvchida ta’lim-tarbiya natijasida o‘zlashtirilgan va tizimlashtirilgan bilim, hosil qilingan ko‘nikma va 

malakalar hamda tarkib topgan dunyoqarash majmui ma’lumot deb yuritiladi. Bola ilk yoshidanoq ma’lumotlarni 
o‘zlashtirishga harakat qiladi. Ularga go‘yoki hamma narsa – borliqning o‘zi juda qiziq. Bolalardagi bu qiziqish 
va intilishlar ularning kichik yoshda bo‘lishiga qaramasdan, ko‘proq ma’lumot egallashlariga xizmat qiladi. Bu 
borada birinchi Prezidentimiz Islom Karimov shunday degan edi: “Ko‘p yillik ilmiy kuzatish va tadqiqotlar shuni 
ko‘rsatadiki, inson o‘z umri davomida oladigan barcha informatsiyaning 70 foizini 5 yoshgacha bo‘lgan davrida 
olar ekan”. [5, 33] Shunday ekan, maktabgacha ta’lim va tarbiya jarayoniga juda katta e’tibor berish kerak bo‘ladi. 
Bolaning maktabgacha ta’limda egallagan bilimlari boshlang‘ich ta’limda katta ahamiyat kasb etibgina qolmay, 
balki uning umri davomida takomillashib boruvchi hayotiy ko‘nikmalarning poydevori hisoblanadi.

Maktabgacha ta’limda pedagogik jarayon samaradorligini oshirishning bir necha yo‘llari mavjud. Bu jara
yonni yanada samarali qilish uchun metodik va tashkiliy yondashuvlarni qo‘llash zarur. Ta’lim va tarbiya jara
yonini tashkil etishda o‘quv dasturini to‘g‘ri va samarali tatbiq etish muhimdir. Tarbiyachilar bolalarga nafaqat 
bilim berish, balki ularning axloqiy, ijtimoiy va madaniy rivojlanishini ta’minlash orqali ularda hayotiy ko‘nik-
malarni shakllantiradi. Shuning uchun ham ta’lim va tarbiya jarayoni faqat bilim berish emas, balki shaxsni har 
tomonlama rivojlantirishga qaratilgan kompleks tizim sifatida ko‘rilishi lozim. Tarbiyachilar o‘zlarining profes-
sional yondashuvlari va uslublarini takomillashtirib, tarbiyalanuvchilarning har tomonlama rivojlanishiga hissa 
qo‘shishlari kerak. Samarali ta’lim va tarbiya uchun tarbiyachilar doimiy ravishda o‘z bilimlarini yangilab borish-
lari hamda zamonaviy ta’lim va tarbiya texnologiyalarini amaliyotda qo‘llashlari zarur.

Foydalanilgan adabiyotlar ro‘yxati:
1.	 O‘zbekiston Respublikasining “Maktabgacha ta’lim va tarbiya to‘g‘risida”gi Qonuni. 2019-yil 16-dekabr. https://lex.uz/

docs/-4646908 
2.	 O‘zbekiston Respublikasi Prezidentining 2022-yil 28-yanvardagi PF-60-son “2022-2026-yillarga mo‘ljallangan Yangi 

O‘zbekistonning taraqqiyot strategiyasi to‘g‘risida”gi Farmoni. https://lex.uz/docs/-5841063 
3.	 Mirziyoyev Sh.M. Yangi O‘zbekiston strategiyasi. Toshkent: “O‘zbekiston”, 2021. – 224 b.
4.	 Quronov M. Bolam baxtli bo‘lsin desangiz…: Tarbiya kitobi. Toshkent: “Ma’naviyat”, 2014. – 23 b.
5.	 Karimov I.A. Yuksak ma’naviyat – yengilmas kuch. Toshkent: “Ma’naviyat”, 2008. – 33 b. http://www.ziyouz.com. 
6.	 www.lex.uz

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

10.00.00

